
A matsayinsu, na rabin yawan duniyar nan, mata na bayar da wata gagarumar
gudunmawa, a duniyarmu. ‘Yan kasuwa ne, manoma ne, malamai ne, masana
kimiyya ne, sojoji ne, iyaye mata ne, shugabannin Kasashe ne — al’amarin ya wuce
a Kidaya. Rashinsu, na iya kawo rugujewar tattalin arzikii, da koma-bayan
harkokin siyasa, da kuma tarwatsewar iyalai da al’'umma. Duk da haka, a wurare
da dama, ana daukar mata, tamkar bayi. Ana kuma KasKanta martabobinsu. Hatta,
‘yancinsu, na samun ilmi, da bayyana ra’ayinsu, da kasancewa cikin zaman lafiya,
da zabar ko su yi aure, ko kuma su zaman kansu, ba su tsira ba, daga wulakanci.
Wannan gibin da ake samu, na martabar mata, da kuma irin yadda ake musguna wa
mafi yawansu, a kullum, na daya daga cikin irin rashin adalcin dake faruwa, a
zamaninmu. A wannan Ranar Tunawa da Matan, ta Duniya, za mu Kara dagewa,
ga ganin an cike wannan gibin.

Wannan na nufin da a riKa tallafa wa ilmin ‘yan mata. A halin yanzu, akwai ‘yan
mata miliyan 62, a duniya, wadanda ya kamaci su rika zuwa makaranta, amma ba
su zuwa. Akwai miliyoyi kuma, da ba su samu damar yin karatun ba. A wannan
makon, Michelle da ni, mun bayyana wata manufar da ake kira “Mu I[lmantar da
“Yan Mata,” domin kawar da duk wani shinge, na tattalin arziki, da siyasa, ko
al’ada — dake kare wa ‘yan matan hanyoyin samun ilmi.

Na yi imanin cewa, duniyar da ake musguna wa ’yan matan da ma mata, bisa ga
daidaita ‘yancinsu da maza, ko yara, maza, na iya kasancewa cikin zaman lafiya,
da kwanciyar hankali, da ma Karin wadata. Bayan wannan garabasar, wannan wani
al’amari ne, da zai iya kasancewa mai kyau da rashinsa. Matan, da ‘yan matan, su
ma mutane ne, wadanda suka kamaci a bai wa ‘yanci, da mutunci, daidai da kowa.
Sun cancanci da a rika martaba su, a ko’ina, da kuma kodayaushe. Gwamnatina, za
ta ci gaba da KoKarin tabbatar da wannan hasashe.



